
                              ՆԵՐԱԾՈՒԹՅՈՒՆ 

 

Ըստ մեզ հասած ավանդության, էլեկտրական երևույթներինն առաջինն ուշադրություն 

է դարձրել հին Հունաստանի 7 իմաստուններից Թալես Միլոտեսցու դեռատի 

դուստրը: Փորձելով մաքրել իր սաթե իլիկը մանր թելիկներից և փոշուց, նա նկատել է, 

որ դրանք դարձյալ կպչում են թելիկին։ Հույները սաթի այլ խորհրդավոր 

հատկություններ էլ են հայտնաբերել։ Շփելով սաթը մթության մեջ, տեսել են, թե 

ինչպես է ամբողջ կտորը արձակում կապտավուն կայծեր, որոնք ուղեկցվում են 

ճայթյուններով։ Սաթի խորհրդավոր հատկությունները գիտական լուրջ 

ուսումնասիրության առարկա են դարձել Թալեսից 2000 տարի անց։ Սաթի 

հատկությունները առաջինը հետազոտել է անգլիացի բժիշկ և ֆիզիկոս Ուիլյամ 

Ջիլբերտը, որն Անգլիայի Եղիսաբեթ առաջին թագուհու անձնական բժիշկն էր։ 

Ջիլբերտը հիմնական աշխատանքից հետո զբաղվում էր էլեկտրականության և 

մագնիսականության փորձերով։ Նա է «էլեկտրականություն» բառը ներմուծել 

գիտության մեջ։ Իր կատարած բազմաթիվ փորձերի արդյունքում, Ջիլբերտը եկավ մի 

շարք կարևոր եզրահանգումների, որոնցից մեկը հետևյալն էր. Մագնիսի և սաթի 

ձգողությունները տարբեր բնույթի են։ Այլ կերպ ասած, Ջիլբերտին հաջողվեց 

մագնիսական և էլեկտրական երևույթները առանձնացնել իրարից: Միայն մեկուկես 

դար անց անգլիացի մեկ ուրիշ գիտնականի ՝ Ջեյմս Մաքսվելին, հաջողվեց կրկին 

միավորել էլեկտրականությունն ու մագնիսականությունը, բայց արդեն նոր հիմքի 

վրա։  

  

Ուսումնասիրության արդիականությունը 



Ուսումնասիրության նպատակը <<Էլեկտրական հոսանք, Էլեկտրական հոսանքի 

ազդեցությունները>> դասի ուսուցման համար առավել արդյունավետ մեթոդական 

ցուցումների մշակումն է:   

 

Ուսումնասիրության նպատակը ։ Մեր առջև դրված նպատակին հասնելու համար 

առաջադրել ենք հետևյալ խնդիրները․ 

1. Ուսումնասիրել թեմայի վերաբերյալ մասնագիտական գրականություն և 

վերլուծել հիմնական դրույթները։ 

2. Հետազոտել <<Էլեկտրական հոսանք, Էլեկտրական հոսանքի 

ազդեցությունները>>  դասի արդյունավետության փոփոխությունը 

                                                        

3.  ժամանակակից տեղեկատվական – հաղորդակցական տեխնոլոգիաների 

կիրառմամբ:  

4. Մշակել և փորձարկել ֆիզիկայի ժամանակակից դասին ներկայացվող 

մեթոդական ցուցումներ:   

 

Ուսումնասիրության օբյեկտը ժամանակակից մեթոդների կիրառմամբ <<Էլեկտրական 

հոսանք, Էլեկտրական հոսանքի ազդեցությունները>> դասն է  միջնակարգ դպրոցի 9-

րդ դասարանում: 

Ուսումնասիրության առարկան ֆիզիկաի դասի տարբեր փուլերոմ 

իրականացվող աշխատանքն է՝ որպես չափորոշչային պահանջներին հասնելու 

գործընթաց։ 

Ուսումնասիրության նորույթը ֆիզիկայի ժամանակակից դասի համար մեր 

կողմից առաջարկվող  մանկավարժամեթոդական մոտեցումներն են:  

Ուսումնասիրության  մեթոդները։ Ուսումնասիրության տարբեր փուլերում 

կիրառել ենք հետևյալ մեթոդները. 

.գրականության ուսումնասիրում 

. արդյունավետ մեթոդների մշակում 

 

 



Ուսումնասիրության տեսագործնական նշանակությունը: Ֆիզիկաի դասերի 

ընթացքում բազմաշերտ աշխատանքներ իրականացնելու վերաբերյալ մեթոդական 

ցուցումները կարող են օգտակար լինել մանկավարժնեական պրակտիկա անցնող 

ուսանողների համար, ինչպես նաև գործնականորեն կիրառվել դպրոցի ուսուցիչների 

կողմից: 

 

Ուսումնասիրության բազան: Մեր ուսումնասիրությունն իրականացրել ենք   Դվինի  Լ 

. Ազգալդյանի անվան միջն. Դպրոցի 9 -րդ դասարաններում։ Ուսումնասիրությանը 

մասնակցել են 2 դասարան, յուրաքանչյուրում 20 և 21 սովորող: 

Աշխատանքի կառուցվածքը։ Աշխատանքը կազմված է ներածությունից, հիմնական 

մասից, եզրակացություններից, գրականության ցանկից 

 

                                          Ուսուցման մեթոդներ 

 

«Ուսուցման մեթոդ» հասկացությունն իր մեջ ներառում է երեք խնդիր՝ ի"նչ սովորեցնել 

(կրթության բովանդակություն), ինչու՞ սովորեցնել (կրթության նպատակներ) և 

ինչպե՞ս սովորեցնել (ուսուցման մեթոդիկա)։ 

Դասապրոցես 

Կրթության բովանդակությունը մատուցելու և կրթության նպատակներն 

իրականացնելու համար անհրաժեշտ է կիրառել որոշակի մեթոդներ, եղանակներ, 

ձևեր, հնարներ։ Կան մի շարք գործոններ, որոնք ազդում են մեթոդների ընտրության 

վրա․ 

 ուսուցման նպատակները, խնդիրները, բովանդակությունը, 

 ոսուցման նյութի քանակը և բարդությունը, 

 սովորողների պատրաստվածության մակարդակը, 

 ուսուցման կազմակերպման պայմանները, 

 սովորողների տարիքային և անհատական առանձնահատկությունները, 



 ուսուցչի պատրաստվածության մակարդակը։ 

Համագործակցային լեզվուսուցման մեթոդներՓոխներգործուն մեթոդները պետք է 

կիրառել ուսուցման գործընթացի այն հատվածում, երբ անհրաժեշտ է զարգացնել 

սովորողի մտածողությունը, ճանաչողական ակտիվությունը, հաղորդակցական 

կարողությունը։ Փոխներգործուն մեթոդներով ուսուցումը հնարավորություն է տալիս 

դասապրոցեսի ընթացքում մասնակցելու ողջ դասարանին, քանի որ ուսուցչի կողմից 

չի մատուցվում պատրաստի գիտելիքները, այլ հնարավորություն է տրվում 

սովորողներին ակտիվացնել իրենց գիտելիքները, հիշողությունը, ինչպես նաև 

պրակտիկտիկորեն ձեռքբերել նորանոր գիտելիքներ և հմտություններ։ 

Փոխներգործուն ընթերցանության նշաններ 

Փոխներգործուն ընթերցանության ռազմավարության քայլերն են․ 

1․Սովորողներին համառոտ ներկայացնել ընթերցանության համար նախատեսված 

առաջադրանքը։ 

2․Կազմել փոխներգործուն ընթերցանության ուղեցույց ՝ զույգերով կամ խմբերով 

լրացնելու համար։ 

Սովորողները տեքստը կարդալով համապատասխան նշաններով լուսանցքում նշում 

են առանձին նախադասություններ կամ պարբերություններ։ 

Կիրառվող նշաններն են․ 

v ինչն արդեն սովորողին հայտնի է 

+ ինչն է կարդացողի համար հետաքրքիր ու անսպասելի 

- ինչն է հակասում կարդացողի պատկերացումներին 

? կարդացողը ցանկանում է մանրամասն իմանալ ինչ-որ բանի մասին 

Հնգյակի մեթոդ 

Հնգյակի մեթոդի կիրառումը հնարավորություն է տալիս առկա գիտելիքները 

հանրագումարի բերել, մի քանի բառով ներկայացնել մտքերը, պատկերացումները։ Այս 

մեթոդով աշխատելիս դասարանը պետք է բաժանել զույգերի և յուրաքանչյուր զույգ 

տրված թեմայով պետք է գրի հնգյակը։ Հնգյակ գրելու քայլերն են․ 1․առաջին տողը մեկ 

բառ է, որը նկարագրում է հասկացությունը (գոյական) 2․երկրերդ տողը 

հասկացությունը բնութագրող երկու բառ է (ածականներ) 3․երրորդ տողը բաղկացած է 

երեք բառից, որորնք արտահայտում են հասկացության հետ կապված 



գործողություններ (դերբայներ) 4․չորրորդ տողը ներկայացնում է չորս բառից կազմված 

մի արտահայտություն, որով հասկացության նկատմամբ դրսևորվում է զգացմունքը 

կամ վերաբերմունքը 5․վերջին՝ հինգերորդ տողը մեկ հոմանիշ բառ է, որն այլ կերպ է 

արտահայտում նույն հասկացությունը։ 

ԳՈւՍ (Գիտեմ-Ուզում եմ սովորել-Սովորել եմ 

ԳՈւՍ (անգլ.՝ KWL table or KWL chart) մեթոդը երեք սյունյակից բաղկացած մի 

աղյուսակ է և կարդալու ընթացքում կարող է դառնալ սովորողի ուղեցույցը[1]․։ 

Այս մեթոդի քայլերը․ 

1․Գլխավոր թեման գրել ԳՈւՍ աղյուսակի վերևում։ Սովորողներին հարցնել, թե ինչ 

գիտեն դասի թեմյի մասին։ Նրանց ասածները գրի առնել աղյուսակի առաջին՝ «Գ- Ի"նչ 

գիտեն արդեն» սյունակի մեջ։ 

2․Սովորողներին հարցնել, թե թեմայի հետ կապված ինչ հարցեր ունեն, և գրանցել 

դրանք աղյուսակի «Ու- Ի"նչ են ուզում սովորել» սյունակի մեջ, օգնել դասակարգել 

հարցերը։ 

3․Հանձնարարել կարդալ ընտրված հատվածը և գտնել այն մասերը, որոնք 

պատասխանում են կազմած հարցերին։ 

4․Կարդալն ավարտելուց հետո լրացնել երրորդ սյունյակը «Ս- Սովորել եմ» 

Մտածիր-զույգ կազմիր-հաղորդիր 

Այս մեթոդական հնարի քայլերը․ 

1․Առաջին փուլում ասովորողներն ինքնուրույն մտածում են առաջադրանքի շուրջ։ 

2․Երկրորդ փուլում զույգերով քննարկում են իրենց տեսակետը։ 

3․Երրորդ փուլում զույգերն իրենց տեսակետը ներկայացնում են ամբողջ դասարանին։ 

Խճանկար 

https://hy.wikipedia.org/wiki/%D4%B1%D5%B6%D5%A3%D5%AC%D5%A5%D6%80%D5%A5%D5%B6
https://hy.wikipedia.org/wiki/%D5%88%D6%82%D5%BD%D5%B8%D6%82%D6%81%D5%B4%D5%A1%D5%B6_%D5%B4%D5%A5%D5%A9%D5%B8%D5%A4%D5%B6%D5%A5%D6%80_%D6%87_%D5%B0%D5%B6%D5%A1%D6%80%D5%B6%D5%A5%D6%80#cite_note-1


 

Խճանկար 

Այս մեթոդը կարելի է կիրառել տարբեր ձևերով[2]․ 

 Առաջադրանքի միջոցով աշակերտները կարող են դասագրքի տրված գլխից 

տարբեր հատվածներ կարդալ, նույն թեմայի վերաբերյալ տարբեր կարճ 

պատմվածքներ կամ նույն հեղինակից այլ պատմվաքներ։ 

 Հանձնարարված թեմայի սահմաններում կարող են հետազոտել տեքստի 

բառապաշարը, հիմնական գաղափարը, քերականությունը, ոճը և այլն։ 

 Սովորողները կարող են խճանկարը կիրառել առանց հետազոտությունների 

նախագծեր իրագործելիս։ 

Այս մեթոդի քայլերը․ 

1․Պարզել տրված դասի մեջ կարևոր թեմաների հետ առնչվող նյութերը։ Ըստ 

աշակերտների գիտելիքների ընտրել տարբեր բարդության և ծավալի հատվածներ։ 

2․Կազմել 4-6 հոգիանոց համագործակցային խմբեր (խմբի անդամների թիվը կախված 

է ընտրված տեքստի քանակից)։ Յուրաքանչյուր խմբից մեկը պատասխանատվություն 

է կրում մի հատվածի ընթերցանության համար։ 

3․Վերախմբավորել սովորողներին՝ ըստ հանձնարարված տեքստերի (մի խմբում են 

հավաքվում բոլոր նրանք, ովքեր նույն տեքստն են կարդացել և ուսումնասիրել), 

այնուհետև յուրաքանչյուր խմբի հանձնարարել ամփոփել տեքստից ստացված 

գիտելիքները։ Հաջորդ դասին բոլոր սովորողները պետք է ունենան իրենց սեփական 

օրինակը։ 

4․Սովորողներին հանձնարարել վերադառնալ իրենց սկզբնական խմբերը, 

ներկայացնել իրենց կարդացած հատվածի վերաբերյալ ձեռք բերած կարևոր 

տեղեկությունները։ 

https://hy.wikipedia.org/wiki/%D5%88%D6%82%D5%BD%D5%B8%D6%82%D6%81%D5%B4%D5%A1%D5%B6_%D5%B4%D5%A5%D5%A9%D5%B8%D5%A4%D5%B6%D5%A5%D6%80_%D6%87_%D5%B0%D5%B6%D5%A1%D6%80%D5%B6%D5%A5%D6%80#cite_note-2
https://hy.wikipedia.org/wiki/%D5%8A%D5%A1%D5%BF%D5%AF%D5%A5%D6%80:Gruppenpuzzle.png


Պրիզմա[ 

Այս մեթոդը կիրառվում է դասի սկզբնական փուլում, կապ հաստատելով սովորողների 

ունեցած գիտելիքների, պատկերացումների և ուսուցանվող նյութի միջև։ Պրիզմայի 

կատարման ընթացքը․ 

1․Տրվում է մեկնաբառը՝ այն հիմնական հասկացությունը, որն ուսումնասիվելու է։ 

2․ Գծապատկերի մյուս երկու վանդակներում առանց քննարկման լրացվում են 

սկզբնաբառի հետ ասոցացվող առաջին երկու պատահական բառերը, այնուհետև 

լրացվում են նախորդ երկու բառերին ասոցացվող բառեր։ 

3․ Պրիզման եզրափակվում է վերջնաբառով։ 

4․ Պրիզմայի ամփոփիչ քայլը սկզբնաբառի և վերջնաբառի միջև տրամաբանական 

կապ գտնելն է։ 

Կիրառվում է պրիզմայի մեկ այլ տեսակ, որտեղ ուսուցչի կողմից լրացվում է 

սկզմնաբառն ու վերջնաբառը, որից հետո աշակերտները լրացնում են բաց թողնված 

վանդակները։ 

Վենի դիագրամ 

 

Վենի դիագրամ 

Վենի դիագրամը կառուցվում է երկու կամ ավելի շրջանաձև պատկերների միջոցով, 

որոնք հատման մեծ մակերես ունեն կենտրոնում։ Այս դիագրամը կարելի է 

օգտագործել գաղափարների կամ թեմաների ընդհանրությունները ցույց տալու կամ 

միմյանց հակադրելու նպատակով։ Այստեղ շեշտվում են յուրաքնչյուրի բնորոշ 

առանձնահատկությունները։ 

https://hy.wikipedia.org/wiki/%D5%8A%D5%A1%D5%BF%D5%AF%D5%A5%D6%80:Venn_diagram_showing_Greek,_Latin_and_Cyrillic_letters.svg


T-աձև աղյուսակT-աձև աղյուսակը կիրառվում է միևնույն հասկացության, խնդրի 

երկու կողմերը համեմատելու համար։ Այն կազմված է երկու բաժնից, որտեղ լրացվում 

են միևնույն հասկացության, խնդրի հակադիր որակները, դրական կամ բացասական 

կողմերը։ T տառը հիշեցնող աղյուսակի յս րը նպատակահարմար է քննարկումների 

ժամանակ երկու տարբեր պատասխանների (կողմ/դեմ, այո/ոչ) կամ 

հակադրություն/համադրություն արտահայտող արձագանքների գրառման համար։ 

Ելքի քարտերի լրացում 

Ելքի քարտերը լրացվում են 3-2-1 մեթոդով , որը կատարվում է անդրադարձի 

ընթացքում։ 

Սովորողները պետք է․ 

 Գրեն երեք բան, որ սովորեցին այդ դասի ընթացքում, 

 Երկու բան, որ շատ կարևոր և արդյունավետ են համարում, 

 Մեկ բան, որ վաղն անմիջապե կկիրառեն, 

 Առառջարկություններ։ 

Ձնագնդի 

Ձնագնդին սովորողների կարծիքների փոխանակման, ընտրության, դրանց 

հավաքագրման և խմբի գաղափարների ամբողջացումն է։ Արդյունավետ է կիրառել 

փոքր՝ 2-4 հոգանոց խմբերով։ 

Ընթացքը․ 

1․Սովորողներին ներկայացնել որևէ պատմություն կամ առաջադրանք։ 

2․Անհատական առաջադրանք, ի"նչ միտք է ծագում առաջին հեևթին։ Գրել կարիքների 

կամ գաղափարների ցանկ՝ այդ պատմության կամ առաջադրանքի վերաբերյալ (4 

րոպե)։ 

3․Կազմել զույգեր և միմյանց ներկայացնել անձնական կարիքները, այնուհետև 

միասին ձևապերպել երկուսի համար ընդհնուր 3-5 կարծիք, որոնք կընտրվեն 

անհատական կարծիքների ցանկից։ Գրել դրանք թղթի վրա (6 րոպե)։ 

4․Կազմել չորս հոգանոց խմբեր, ներկայացնել զույգերով կազմած կարծիքները և նորից 

ձևակերպել չորս ընդհանուր կարծիքներ ամբողջ խմբի համար։ Խումբը գրի դրանք 

առանձին թղթի վրա (8 րոպե)։ 



5․Երկուական չորս հոգանոց խմբերը միանան և կազմեն ութ հոգանոց մեծ խմբեր։ 

Խմբերը ներկայացնեն իրենց կարծիքները, պրզեն նմանություններն ու 

տարբերությունները։ Կրկին ձևակերպել չորս ընդհանուր կարծիք ամբողջ խմբի 

համար։ 

6․ Խմբերի ձևակերպած բոլոր կարծիքները ներկայացնել դասարանին։ 

Մտածող գլխարկներ  

Մտածող գլխարկներ 

Խմբակային քննարկումների ժամանակ ավելի արդյունավետ է «Մտածող 

գլխարկների»» կիրառումը, որն օգնում է հետևողականորեն պլանավորել մտածելու 

ընթացքը [3]։ 

Սպիտակ գլխարկ 

Հարցի վերաբերյալ ներկայացնել միայն փաստեր, թվեր, փաստարկներ․ 

 Հայտնի է, որ ․․․ 

 Փաստ է, որ ․․․ 

 Ընդունված է, որ ․․․ 

 Հետազոտությունները ցույց են տվել, որ ․․․ 

Կարմիր գլխարկ 

Հարցի վերաբերյալ արտահայտում է հույզեր, զգացմունքներ, վերաբերմունք․ 

 Ինձ դուր է գալիս ․․․ 

 Հաճելի է, որ ․․․ 

https://hy.wikipedia.org/wiki/%D5%88%D6%82%D5%BD%D5%B8%D6%82%D6%81%D5%B4%D5%A1%D5%B6_%D5%B4%D5%A5%D5%A9%D5%B8%D5%A4%D5%B6%D5%A5%D6%80_%D6%87_%D5%B0%D5%B6%D5%A1%D6%80%D5%B6%D5%A5%D6%80#cite_note-3
https://hy.wikipedia.org/wiki/%D5%8A%D5%A1%D5%BF%D5%AF%D5%A5%D6%80:Edward_de_Bobo_Six_hats.png


 Ինձ դուր չի գալիս ․․․ 

 Սարսափելի է, որ ․․․ 

 Տհաճ է, որ ․․․ 

Դեղին գլխարկ 

Ներկայացնել հարցի դրական կողմերը, առավելությունները․ 

 Լավ է, որ ․․․ 

 Հրաշալի է, որ ․․․ 

 Շատ կարևոր է, որ ․․․ 

 Սա խթանում է ․․․ 

 Նպաստում է ․․․ 

Սև գլխարկ 

Ներկայացնել հարցի բացասական կողմերը, վատ հեևանքները․ 

 Չի կարելի ․․․ 

 Վտանգավոր է ․․․ 

 Խոչնդոտում է ․․․ 

 Խանգարում է ․․․ 

Կանաչ գլխպարկ 

Ներկայացնել հարցի զարգացումն ու հեռակարները․ 

 Սա կարող է օգնել, որ ․․․ 

 Սա հնարավոր է դարձնում, որ ․․․ 

 Կարելի է ասել, որ ․․․ 



Կապույտ գլխպարկ 

Վերլուծել քննարկման ընթացքը․ 

 Եկեք փորձենք հարցին նայել այլ տեսանկունից ․․․ 

 

Այսպիսով ուսումնասիրելով տեսագործնական գրականությունը և ժամանակակից 

մեթոդները մշակեցինք մեր կողմից  պլանավորված դաս, որտեղ կիրառեցինք 

ժամանակակից մեթոդներ (Մտագրոհ, ԳՈՒՍ) 

                                              

 

 Դ Ա Ս Ի Պ Լ Ա Ն 

Առարկան՝ Ֆիզիկա 

Դասարանը՝ 9-րդ 

Դասի թեման՝ Էլեկտրական հոսանք: Էլեկտրական հոսանքի ազդեցությունները 

 Դասի նպատակը  Հիմնավորել էլեկտրական հոսանք թեմայի վերաբերյալ 

աշակերտների գիտելիքները, ծանոթացնել աշակերտներին էլեկտրական 

հոսանքի ազդեցություններին:  

Դասի խնդիրները.  

 1.Ձևավորել պատկերացումներ էլեկտրական երևույթների մասին: 

 2.Ծանոթացնել էլեկտրական երևույթներն ուսումնասիրելու պարզագույն 

մեթոդներին: 

 3.Աշակերտների մոտ ձևավորել ինքնուրույն և խմբում աշխատելու  

    կարողություն:  

  4.Բացահայտել էլեկտրական հոսանքի կիրառական նշանակությունը  

Ակնկալիքներ  

• Սովորողները կկարողանան փորձերով ցուցադրել մարմինների 

էլեկտրականացման երևույթը 



• Կիմանան էլեկտրական հոսանքի ազդեցությունների գործնական 

կիրառությունը                                        

                           

 հոսանքի ուժի, դրա չափման միավորի մասին, 

 ամպերաչափի աշխատանքի սկզբունքների մասին, 

Կարողանալ 

 սահմանել հոսանքի ուժը, չափման միավորը, 

 ստանալ հոսանքի ուժը հաշվելու բանաձևը, 

 կազմել էլեկտրական շղթա, չափել հոսանքի ուժը շղթայում: 

Դասի կահավորումը՝ պաստառներ, հոսանքի աղբյուրներ, 

ամպերաչափ,միլիամպերաչափ, գալվանաչափ, լուսավորման շիկացման լամպ: 

Դասի մեթոդը՝ Մտագրոհ, ԳՈՒՍ, խնբային աշխատանք: 

Գործնական աշխատանք՝ կազմել էլեկտրական շղթա և չափել հոսանքի ուժը: 

Դասի ընթացքը. 

1. Տնային աշխատանքի ստուգում: 

2. Հին նյութի ամփոփում : 

3. Նոր նյութի հաղորդում: 

4. Գործնական աշխատանք: 

5. Գնահատում: 

6. Տնային աշխատանքի հանձնարարում: 

Դասի ամփոփում հարցերի միջոցով. 

 Ինչո՞վ է տարբերվում էլեկտրականացած մարմնի շրջապատող 

տարածությունը չէլեկտրականացած մարմինը շրջապատող տարածությունից: 

 Ինչպե՞ս են հաղորդչում շարժվում լիցքավորված մասնիկները էլեկտրական 

դաշտի բացակայության դեպքում: 

 Ինչպե՞ս են հաղորդչում շարժվում լիցքավորված մասնիկները էլեկտրական 

դաշտի բացակայության դեպքում: 

 Ի՞նչն են անվանում էլեկտրական հոսանք: 



 Ո՞րն է ընդունված որպես հոսանքի ուղղություն: 

 Որո՞նք են էլեկտրական հոսանքի գոյության անհրաժեշտ պայմանները: 

 Ինչպե՞ս կարելի է փորձով դիտել էլեկտրական հոսանքի ջերմային/լուսային/ 

ազդեցությունը: 

 Ինչպե՞ս կարելի է փորձով դիտել էլեկտրական հոսանքի քիմիական 

ազդեցությունը: 

 Ի՞նչ կարող ենք ասել էլեկտրական հոսանքի մագնիսական ազդեցության 

մասին: 

 Ի՞նչ կարող ենք ասել էլեկտրական հոսանքի բնախոսական ազդեցության 

մասին: 

 Էլեկտրական հոսանքի բնախոսական ազդեցությունը ո՞վ է առաջին անգամ իր 

վրա կրել: 

 Ի՞նչ օգտակար և վնասակար կողմեր ունի էլեկտրական հոսանքը: 

 

Խթանման փուլ 

Կիրառելովմտագրոհի մեթոդը 

հարցերի միջոցով վերհանել աշակերտների նախնական գիտելիքները ուսուցանվող 

նյութի վերաբերյալ: 

Իմաստի ընկալման փուլ 

Կիրառել խմբային աշխատանք: Երեխաներին բաժանել խմբերի և յուրաքանչյուր 

խմբի  հանձնարարել  ներկայացնել էլեկտրական հոսանքի չորս ազդեցություններից 

մեկը: 

 

Կշռադատման փուլ - Կիրառեցինք ԳՈՒՍ մեթոդոդը 

Հարցերի միջոցով անփոոեցինք դասը: 

 Սահմանել հոսանքի ուժը, գրել բանաձևը. 

 

 Սահմանել հոսանքի ուժի չափման միավորը միավորների ՄՀ-ում: 

 Պարզել ամպերաչափի գործողության սկզբունքը: 



 Պարզել ,որ ամպերաչափը միացնում են հաջորդական էլեկտրական շղթայի 

այն բաղադրիչին, որի հոսանքի ուժը պետք է չափել: 

Գործնական աշխատանքի կատարում 

ԳՆԱՀԱՏՈՒՄ 

ՏՆԱՅԻՆ ԱՇԽԱՏԱՆՔԻ ՀԱՆՁՆԱՐԱՐՈՒՄ 

 

§ 9, ՀԷ 32/1-6/ , խ 31, 32, 33 

 

                           Էլեկտրական հոսանք 
 

Լիցքավորված մասնիկների ուղղորդված շարժումն անվանում են էլեկտրական 

հոսանք: Նյութի մեջ էլեկտրական հոսանքի գոյության համար անհրաժեշտ են ՝ 

ազատ լիցքակիրներ, որոնք կարող են ազատ տեղաշարժվել մարմնի ողջ ծավալով և 

էլեկտրական դաշտ, որը էլեկտրական ուժով կազդի ազատ լիցքակիրների վրա և 

կստիպի շարժվել որոշակի ուղղությամբ: Էլեկտրական հոսանքն ունի ուղղություն. 

Պայմանականորեն, որպես հոսանքի ուղղություն համարել են այն ուղղությունը, որով 

շարժվում են դրական լիցքավորված մասնիկները: 

 

 

 
 
 
 
 
 



Մետաղներում ազատ լիցքակիրները բացասական լիցք ունեցող մասնիկներն են՝ 

էլեկտրոնները, հետևաբար մետաղում հոսանքի ուղղությունը հակադիր 

է նրանց ուղղորդված շարժման ուղղությանը: 

Էլեկտրոլիտներում հոսանքի ուղղությունը համընկնում է դրական իոնների և 

հակառակ է ՝ բացասական իոնների ուղղորդված շարժման ուղղությանը:  

Հաղորդիչներում շարժվող ազատ լիցքակիրներն անհնար է տեսնել: Հետևաբար, 

հոսանքը հայտնաբերվում է իր ազդեցություններով, որոնք չորսն են.   

Ջերմային.  

 

Հոսանքի անցնելու ժամանակ հաղորդիչը տաքնում է:  

 
 
 
 



Քիմիական. 

 

Էլեկտրոլիտներով՝ աղերի, թթուների, հիմքերի լուծույթներով հոսաքի անցնելու 

ժամանակ տեղի է ունենում նյութի քիմիական բաղադրության  փոփոխություն, 

առաջում է նստվածք և մաքուր մետաղներ:  

 

 
 

Մագնիսական. 

 

Հաղորդիչը, որի միջով հոսանք է անցնում ձեռք է բերում մագնիսի հատկություններ և 

սկսում է դեպի իրեն ձգել երկաթյա առարկաներ, ազդում է մագնիսական սլաքի վրա:  

 

 
 
 

Կենսաբանական. 

 

Կենդանի մարմնով անցնելու դեպքում հոսանքն առաջացնում է մկանային կծկում, 

արագացնում է արյան հոսքը անոթներով և նյութափոխանակությունը՝ 

հյուսվածքներում:         



 

 
 

Փորձը ցույց է տալիս, որ էլեկտրական հոսանքի բոլոր ազդեցություններից 

միայն մագնիսականն է, որ դրսևորվում է միշտ: 

Հոսանքի առաջին աղբյուրը ստեղծվել է 1800 թվականին ՝ Ալեսանդրո Վոլտայի 

կողմից, ով վերցրել է արծաթե ու ցինկե մի քանի տասնյակ զույգ կլոր թիթեղներ և 

նրանց միջև աղաջրի մեջ թրջված ստվարաթղթի կլոր միջադիրներ դնելով, այդ ամենը 

դասավորել սյան տեսքով։ Հետո վերևի և ներքևի թիթեղներին հաղորդալար 

ամրացնելով, Վոլտան ստացել է հաստատուն հոսանքի առաջին աղբյուրը։ Այս 

հոսանքի աղբյուրը կոչվում է վոլտյան սյուն։ 

 

 

Առաջին մարդը, որ ստուգեց հոսանքը իր վրա, հոլանդացի ֆիզիկոս Մուշենբրուկն էր։  



 

             Պիտեր վան Մուշչենբրուկ (1692-1761)  

 

Երբ նա հոսանքի հարված ստացավ, հայտարարեց, որ երբեք չի համաձայնի այդպիսի 

փորձության ենթարկվել, եթե անգամ ֆրանսիական գահը իրեն տրվի։ Այս նոր 

երևույթի գյուտը շատ արագ լայն տարածում ստացավ եվրոպական մի շարք 

երկրներում, և արդեն մարդկանց մարմնով էլեկտրական հոսանք անցկացնելու 

դեպքեր կարելի էր տեսնել ոչ միայն անվանի ֆիզիկոսների փորձասենյակներում, 

այլև ՝ Եվրոպայի խոշոր քաղաքներում։ 

Ներկայիս միջազգային համակարգի միավորների հոսանքի ուժը չափվում է 

ամպերներով, լարումը ՝ վոլտերով։  

 

 

 

                               

 

 

 

 

 



                                        Եզրակացություն  

 

 

Քանի որ դասի ընթացքում կիրառեցինք ԳՈՒՍ-ի , Մտագրոհի, և խնբային 

աշխատանքի մեթոդները մենք ունեցանք արդյունավետ դաս,որի ընթացքում 

երեխաները յուրացրեցին դասը: 

Երեխաները սովորեցին` 

1. բացատրել էլեկտրական հոսանքը` որպես լիցքավորված մասնիկների ուղորդված 

շարժում, ներկայացնել  հոսանքի գոյության անհրաժեշտ պայմանները: 

2. Սահմանել հաստատուն հոսանքի ուժը և նրա չափման միավորը: 

3. Բացատրել էլեկտրական հոսանքի ազդեցությունները և ցուցադրել այն: 

 

 

 

 

 

 

 

 

 

 

 

 

 

 

 

 

 



                                       Օգտագործված գրականություն 

 

 

1.  9-րդ դասարանի ֆիզիկայի դասագիրք,հեղինակ ` Է.Ղազարյան և ուրիշներ: 

2.   

https://hy.wikipedia.org/wiki/%D4%B1%D5%AC%D5%A5%D5%BD%D5%A1%D5%B6%D

5%A4%D6%80%D5%B8_%D5%8E%D5%B8%D5%AC%D5%BF%D5%A1 

3. https://hy.warbletoncouncil.org/pieter-van-musschenbroek-6149#menu-1 

4. Բնագիտություն -6: Հանրակրթական դպրոցի 6-րդ դասարանի դասագիրք / Է. 

Ղազարյան, Ա. Թռչունյան, Գ. Մելիքյան, Հ.Խաչատրյան.–Եր.: Աստղիկ գրատուն, 

2013թ.                 

5. Բնագիտություն- 6: Հանրակրթական դպրոցի 6-րդ դասարանի դասագիրք/ Գ. 

Պետրոսյան, Լ. Գրիգորյան, Ա.Կարապետյան,Գ.Ալեքսանյան, Երևան -2013, 

ԶԱՆԳԱԿ  հրատարակչություն 

 

 

 

 

 

                                                              

 

 

 

 

 

 


